
Nidaghanubhavavarnananam

நிதா³கா⁴நுப⁴வவர்ணநணம்

அஹமேவ ஹி தத்³ப்³ரஹ்ம அஹமேவ ஹி கேவலம் ॥ 44.1॥
அஹமேவ ஹி நித்யாத்மா அஹமேவ ஸதா³ऽஜர: ।
அஹமேவ ஹி ஶாந்தாத்மா அஹமேவ ஹி நிஷ்கல: ॥ 44.2॥
அஹமேவ ஹி நிஶ்சிந்த:அஹமேவ ஸுகா²த்மக: ।
அஹமேவ கு³ருஸ்த்வம் ஹி அஹம் ஶிஷ்யோऽஸ்மி கேவலம் ॥ 44.3॥
அஹமாநந்த³ ஏவாத்மா அஹமேவ நிரஞ்ஜந: ।
அஹம் துர்யாதிகோ³ஹ்யாத்மா அஹமேவ கு³ணோஜ்ஜி²த: ॥ 44.4॥
அஹம் விதே³ஹ ஏவாத்மா அஹமேவ ஹி ஶங்கர: ।
அஹம் வை பரிபூர்ணாத்மா அஹமேவேஶ்வர: பர: ॥ 44.5॥
அஹமேவ ஹி லக்ஷ்யாத்மா அஹமேவ மநோமய: ।
அஹமேவ ஹி ஸர்வாத்மா அஹமேவ ஸதா³ஶிவ: ॥ 44.6॥
அஹம் விஷ்ணுரஹம் ப்³ரஹ்மா அஹமிந்த்³ரஸ்த்வஹம் ஸுரா: ।
அஹம் வை யக்ஷரக்ஷாம்ஸி பிஶாசா கு³ஹ்யகாஸ்ததா² ॥ 44.7॥
அஹம் ஸமுத்³ரா:ஸரித அஹமேவ ஹி பர்வதா: ।
அஹம் வநாநி பு⁴வநம் அஹமேவேத³மேவ ஹி ॥ 44.8॥
நித்யத்ரு’ப்தோ ஹ்யஹம் ஶுத்³த⁴பு³த்³தோ⁴ऽஹம் ப்ரக்ரு’தே: பர: ।
அஹமேவ ஹி ஸர்வத்ர அஹமேவ ஹி ஸர்வக:³ ॥ 44.9॥
அஹமேவ மஹாநாத்மா ஸர்வமங்க³ளவிக்³ரஹ: ।
அஹமேவ ஹி முக்தோऽஸ்மி ஶுத்³தோ⁴ऽஸ்மி பரம: ஶிவ: ॥ 44.10॥
அஹம் பூ⁴மிரஹம் வாயுரஹம் தேஜோ ஹ்யஹம் நப:⁴ ।
அஹம் ஜலமஹம் ஸூர்யஶ்சந்த்³ரமா ப⁴க³ணாஹ்யஹம் ॥ 44.11॥
அஹம் லோகா அலோகாஶ்ச அஹம் லோக்யா அஹம் ஸதா³ ।
அஹமாத்மா பாரத்³ரு’ஶ்ய அஹம் ப்ரஜ்ஞாநவிக்³ரஹ: ॥ 44.12॥

அஹம் ஶூந்யோ அஶூந்யோऽஹம் ஸர்வாநந்த³மயோऽஸ்ம்யஹம் ।
ஶுபா⁴ஶுப⁴ப²லாதீதோ ஹ்யஹமேவ ஹி கேவலம் ॥ 44.13॥
அஹமேவ ரு’தம் ஸத்யமஹம் ஸச்சித்ஸுகா²த்மக: ।
அஹமாநந்த³ ஏவாத்மா ப³ஹுதா⁴ சைகதா⁴ ஸ்தி²த: ॥ 44.14॥
அஹம் பூ⁴தப⁴விஷ்யம் ச வர்தமாநமஹம் ஸதா³ ।
அஹமேகோ த்³விதா⁴ஹம் ச ப³ஹுதா⁴ சாஹமேவ ஹி ॥ 44.15॥
அஹமேவ பரம் ப்³ரஹ்ம அஹமேவ ப்ரஜாபதி: ।
ஸ்வராட்ஸம்ராட்³ ஜக³த்³யோநிரஹமேவ ஹி ஸர்வதா³ ॥ 44.16॥
அஹம் விஶ்வஸ்தைஜஸஶ்ச ப்ராஜ்ஞோऽஹம் துர்ய ஏவ ஹி ।
அஹம் ப்ராணோ மநஶ்சாஹமஹமிந்த்³ரியவர்க³க: ॥ 44.17॥
அஹம் விஶ்வம் ஹி பு⁴வநம் க³க³நாத்மாஹமேவ ஹி ।
அநுபாதி⁴ உபாத்⁴யம் யத்தத்ஸர்வமஹமேவ ஹி ॥ 44.18॥
உபாதி⁴ரஹிதஶ்சாஹம் நித்யாநந்தோ³ऽஹமேவ ஹி ।
ஏவம் நிஶ்சயவாநந்த:ஸர்வதா³ஸுக²மஶ்நுதே ।
ஏவம் ய: ஶ‍்ரு’ணுயாந்நித்யம் ஸர்வபாபை: ப்ரமுச்யதே ॥ 44.19॥
நித்யோऽஹம் நிர்விகல்போ ஜநவநபு⁴வநே பாவநோऽஹம் மநீஷீ
விஶ்வோ விஶ்வாதிகோ³ऽஹம் ப்ரக்ரு’திவிநிக்ரு’தோ ஏகதா⁴ ஸம்ஸ்தி²தோऽஹம் ।
நாநாகாரவிநாஶஜந்மரஹிதஸ்வஜ்ஞாநகார்யோஜ்ஜி²தை:
பூ⁴மாநந்த³க⁴நோऽஸ்ம்யஹம் பரஶிவ:ஸத்யஸ்வரூபோऽஸ்ம்யஹம் ॥ 44.20॥
॥ இதி ஶிவரஹஸ்யாந்தர்க³தே நிதா³கா⁴நுப⁴வவர்ணநணம் ஸம்பூர்ணம் ॥
- ॥ ஶ்ரீஶிவரஹஸ்யம் । ஶங்கராக்²ய:ஷஷ்டா²ம்ஶ: । அத்⁴யாய: 41। 1-20॥

- .. shrIshivarahasyam . shankarAkhyaH ShaShThAMshaH . adhyAyaH 41. 1-20..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

